
1.	 PENDAHULUAN 

Penternakan itik di Malaysia merupakan salah satu industri yang 
semakin berkembang dan memberi sumbangan kepada sektor penternakan 
dan ekonomi negara.  Industri ini memberi peluang kepada penternak untuk 
menjana pendapatan melalui penghasilan telur dan daging itik yang mendapat 
permintaan tinggi, baik di pasaran tempatan mahupun luar negara. Walaupun 
memberi pulangan yang lebih cepat berbanding penternakan ruminan, 
pemeliharaan itik pedaging dan penelur bukanlah satu pekerjaan yang mudah 
untuk diusahakan.  Pemeliharaan itik dipengaruhi oleh pelbagai faktor yang 
boleh memberi kesan kepada keuntungan dan kelestarian projek penternakan 
seperti ketidakstabilan harga pasaran, harga input seperti makanan dan bahan 
binaan, perubahan cuaca serta risiko penyakit.  Itik memerlukan persekitaran 
yang selesa untuk pertumbuhan yang optimum.  Oleh itu, pemeliharaan itik 
memerlukan perancangan yang rapi dan teliti bermula dari peringkat penubuhan 
ladang hingga ke pasaran bagi produk ladang tersebut.

Secara keseluruhan, penternakan itik di Malaysia memiliki potensi 
yang besar untuk terus berkembang dan memberi manfaat kepada ekonomi 
negara, sekiranya penternak dapat mengatasi cabaran dan menambahbaik sistem 
pengurusan. 

2.	 SUMBER BAKA ITIK

Sumber baka itik yang berkualiti sangat penting dalam memastikan 
kejayaan penternakan.  Pemilihan baka yang berpotensi dan sesuai harus 
diberi perhatian utama bagi memastikan keuntungan dan hasil yang berkualiti.  
Pengurusan pada peringkat anak itik adalah kritikal dan rumit. Penjagaan yang 
rapi dan teliti diperlukan untuk memaksimumkan manfaat daripada potensi 
genetik baka yang dipelihara.

2.1	 Sumber Anak Itik 

Malaysia mengeluarkan 100 peratus anak itik pedaging dan 
penelur untuk keperluan pasaran tempatan dan hanya 40 
peratus itik baka diimport dari negara yang bebas daripada 
penyakit tertentu dan diiktiraf oleh kerajaan Malaysia. 

      

     

2.2 	 Baka dan Jurusan Itik

Terdapat dua jenis jurusan itik yang diternak secara komersial iaitu:  

a.	 Itik pedaging yang diternak untuk pengeluaran daging.  
Baka-baka yang biasa digunakan dalam jurusan ini 
antaranya Cherry Valley, Pekin, Muscovy, dan Kacukan 
Muscovy.

b.	 Itik penelur yang diternak untuk pengeluaran telur. Baka-
baka yang biasa digunakan dalam jurusan ini iaitu Khaki 
Campbell dan Cherry Valley C2000.

Gambar ehsan dari Ladang Itik TCH Group.

2.3	 Kualiti Anak Itik

Anak itik dibeli dari baka yang berkualiti, diiktiraf 
dan sesuai dengan keperluan pasaran untuk memastikan 
hasil yang optimum dan memenuhi permintaan pasaran yang 
berkualiti.

a.	 Ciri-ciri Anak itik yang berkualiti:

i.	 Mempunyai berat sekurang-kurangnya 50g 
hingga 60g dan saiz yang seragam

ii.	 Mempunyai mata yang bulat dan bersinar
iii.	 Kelihatan sihat dan cergas
iv.	 Bulu badan berada dalam keadaan kering dan 

kembang
v.	 Pusat dan rektum yang kering

vi.	 Tiada kecacatan.

b.	 Kebaikan anak itik yang berkualiti baik:

i.	 Mempunyai ketahanan penyakit yang baik
ii.	 Kadar penukaran makanan yang baik

iii.	 Tumbesaran yang baik dan boleh dipasarkan 
dengan cepat

iv.	 Kos pengeluaran yang rendah
v.	 Kadar keseragaman yang tinggi

3.	 LOKASI LADANG
        
	 Untuk membuka sebuah ladang itik pedaging atau penelur, pengusaha 
hendaklah memilih lokasi yang sesuai bagi mematuhi enakmen negeri. Pemilihan 
lokasi yang kurang sesuai boleh menjejaskan kecekapan operasi dan dayamaju 
projek.

 Ciri-ciri lokasi dan kemudahan ladang yang baik:

a.	 200m hingga 500m dari kawasan perbandaran, pelancongan, 
perindustrian, penempatan dan kemudahan awam bergantung 
kepada syarat Enakmen Perladangan Unggas Negeri.

b.	 Jarak dari ladang ke ladang unggas yang lain tidak kurang dari 
500m.

c.	 Jauh dari tasik, kolam atau sungai dan sumber takungan air 
bersih untuk kegunaan awam.

d.	 Prasarana yang baik untuk tujuan pengangkutan barangan 
input dan output ladang.

e.	 Mempunyai kemudahan komunikasi yang efisien.
f.	 Dataran tanah yang membolehkan paksi panjang reban 

menghala ke arah timur/barat dan tepinya menghala utara/
selatan untuk mengurangkan pancaran matahari ke dalam 
reban.

g.	 Pemilihan lokasi projek yang strategik untuk perkembangan 
projek akan datang.

4.	 SISTEM PEMELIHARAAN

Itik pedaging atau penelur boleh dipelihara secara intensif atau semi 
intensif.  Lantai tinggi atau bawah boleh diperbuat daripada kayu, simen atau 
pasir. Keluasan lantai yang diperlukan untuk seekor itik bergantung pada jenis 
itik dan jurusan itik. Secara umum, seekor itik memerlukan keluasan lantai dari 
2 hingga 4 kaki persegi. 

4.1	 Sistem Lantai Sarap atau Pasir

			   Lantai reban diperbuat daripada simen atau pasir 
dan dialas dengan sarap kayu, jerami padi atau pasir.  Jenis 
sarap yang digunakan bergantung sama ada mudah diperolehi, 
sesuai untuk menyerap air dan kos yang rendah. Jenis-jenis 
sarap yang biasa digunakan adalah ketaman kayu, jerami 
dan sekam padi. Sarap diisikan dengan ketebalan antara 8cm 
hingga 10cm tinggi dari permukaan lantai.

4.2.	 Sistem Lantai Tinggi

			   Lantai reban dinaikkan sekitar 1.8m dari paras tanah. 
Lantai biasanya diperbuat daripada kayu berketam berukuran 
2.54cm x 2.54cm diatur dengan jarak 2.54cm antara dua kayu 
untuk membolehkan peredaran udara yang baik.  Sebagai 
alternatif, lantai juga boleh diperbuat dari BRC keras (sejenis 
dawai) berukuran 2.54cm x 2.54cm.

5.	 KEPERLUAN PENTERNAKAN

	  5.1	 Perumahan 
	

	 Itik memerlukan persekitaran pemeliharaan yang 
selesa untuk memastikan pertumbuhan yang baik dan sihat. 
Perumahan yang disediakan hendaklah lengkap dengan 
ciri-ciri persekitaran dalaman dan luaran yang memberikan 
keselesaan dengan kadar kos binaan yang paling ekonomik.

                     	 a. 	 Jenis Reban
	

     Reban Terbuka
i.	 Dinding reban terbuka dibuat dari 

dawai punai atau jaring
ii.	 Setingkat berlantai simen/pasir
iii.	 Ruang lepasan bagi sistem semi 

intensif
	

	                                 Reban Tertutup
i.	 Reban tertutup keseluruhannya 

sepanjang masa
ii.	 Curtain dibuka apabila perlu
iii.	 Persekitaran (suhu, kelembapan 

dan ventilasi udara) di dalam reban 
dikawal.

iv.	 Udara masuk dan keluar dikawal 
menggunakan kipas

v.	 Dua kaedah kawalan persekitaran 
secara evaporative cooling system 
atau tunnel ventilation boleh 
digunakan.

b.	  Kedudukan binaan reban

	 Reban dibina dengan kedudukan paksi 
panjang mengikut arah timur-barat kecuali 
bagi reban tertutup. Binaan sedemikian dapat 
mengelakkan pancaran cahaya matahari yang terus 
ke dalam reban. Jarak di antara reban tidak kurang 
dari 15m untuk mengawal penyebaran penyakit dari 
satu reban ke reban lain. 

c.	 Ciri utama dalam menentukan rekabentuk reban

i.	 Tahan lama dan kos yang ekonomik
ii.	 Mudah diselenggara

iii.	 Kos penyelenggaraan yang ekonomik
iv.	 Pengawalan haiwan pemangsa yang berkesan
v.	 Ventilasi dalam reban yang optimum dan 

selesa.

       d.		  Ukuran reban

i.	 Lebar reban adalah di antara 18 hingga 40 kaki 
bergantung kepada saiz reban yang hendak 
dibina mengikut keluasan tanah. Lebar reban 
yang kurang dari 18 kaki akan menyebabkan 
reban kelihatan runcing dan tidak sesuai untuk 
reban yang panjang.

ii.	 Panjang reban adalah bergantung kepada 
jurusan atau jumlah itik yang dipelihara. 
Secara umum, itik pedaging memerlukan 
2 hingga 3 kaki persegi (0.19 hingga 0.28 
m²) setiap ekor; itik penelur memerlukan 3 

hingga 4 kaki persegi (0.28 hingga 0.37 m²) 
setiap ekor, manakala itik dibela secara bebas 
memerlukan 4 hingga 6 kaki persegi (0.37 
hingga 0.56 m²) setiap ekor.

e.	 Bumbung reban 

	 Rekabentuk bumbung berperanan penting 
dalam memastikan ventilasi di antara reban dan 
persekitaran yang baik. Jenis bahan bumbung yang 
digunakan hendaklah dapat mengurangkan bahang 
panas, tahan lama dan kos yang minimal. Jenis 
aluminium amat sesuai kerana daya pembalikan haba 
yang tinggi dan sesuai dengan iklim negara ini.

5.2	 Makanan dan Minuman

	 Penggunaan peralatan manual atau automatik 
yang diperbuat daripada plastik atau logam lebih praktikal 
berbanding kayu kerana ia mudah dicuci, mudah disucihama 
dan lebih tahan lama. Peralatan makanan dan minuman 
sentiasa diperiksa untuk memastikan peralatan berfungsi baik 
dan disusun pada jarak yang sesuai.

	 Makanan itik diberikan mengikut peringkat 
pertumbuhannya bagi memastikan pembesaran yang optimum. 
Tempoh dan jenis makanan yang diberi akan mempengaruhi 
kadar kos pengeluaran.  Bekalan air minuman yang bersih 
perlu sentiasa disediakan bagi mengurangkan kadar kematian 
yang tinggi sekiranya berlaku kekurangan bekalan air minum. 

	 Pengambilan air bergantung kepada faktor seperti 

suhu persekitaran, kelembapan persekitaran, kandungan 
makanan, kekerapan pengambilan makanan dan pergerakan 
itik. Secara umum, itik akan minum air dua kali ganda 
berbanding dengan berat makanan yang dimakan. Ketika 
cuaca panas, itik akan minum air dua kali ganda lebih banyak 
berbanding pada keadaaan cuaca biasa.  

5.3	 Kesihatan

	 Itik yang sihat serta berkualiti mempunyai daya 
ketahanan melawan penyakit yang tinggi. Penternak 
dinasihatkan untuk memeriksa kesihatan itik setiap hari 
supaya tindakan awal dapat diambil untuk mengawal 
penyebaran penyakit.   Program kesihatan ternakan yang 
teratur dan berjadual melalui langkah-langkah pengurusan 
biosekuriti yang baik, program pemvaksinan dan rawatan akan 
menjamin tahap kesihatan itik yang baik. Sekiranya berlaku 
wabak penyakit dalam kalangan itik, penternak dinasihatkan 
untuk menghubungi pihak Jabatan Perkhidmatan Veterinar 
berdekatan atau Doktor Veterinar swasta untuk mendapatkan 
pemeriksaan dan rawatan yang diperlukan dengan kadar 
segera.

6.	 PENGURUSAN PENTERNAKAN ITIK

	 Penternakan itik perlu diuruskan dengan teliti untuk memastikan 
prestasi pertumbuhan dan pengeluaran yang maksimum.  Proses ini 
dibahagikan kepada tiga peringkat seperti dalam Jadual 1.

Jadual 1: Peringkat Pengurusan Itik Mengikut Kategori

	 6.1	 Peringkat Perindukan

	 Pengurusan anak-anak itik semasa perindukan 
adalah sangat penting dan merupakan peringkat pengurusan 
yang paling mencabar dan rumit. Kejayaannya bergantung 
kepada pengurusan perindukan yang baik, kawalan suhu dan 
ventilasi udara yang dijaga dengan baik. Sebaik-baiknya reban 
perindukan adalah yang bertutup dan membolehkan ventilasi 
udara yang lancar agar haba panas atau sejuk tidak terperangkap 
dalam reban serta mengelakkan kematian anak itik. Dinding 
reban perlu ditutup sepenuhnya dengan menggunakan kanvas.

a.		  Penyelenggaraan Alat Perindukan

	 Alat perindukan perlu dibersihkan dan 
disucihama dengan menggunakan bahan disinfektan 
yang sesuai sebelum dan selepas proses perindukan. 
Sebarang kerosakan pada peralatan perlu diperbaiki 
dengan segera sebelum digunakan untuk pusingan 
seterusnya.

PERINGKAT JURUSAN UMUR

Perindukan
Pedaging 1 hari – 4 minggu
Penelur 1 hari – 4 minggu

Pembesaran
Pedaging 5 – 6 minggu
Penelur 5 – 17 minggu

Pengeluaran
Pedaging >7 minggu
Penelur >18 minggu

b.			   Penyediaan Kepungan Perindukan

	 Penyediaan kepungan perindukan dibuat 
untuk memastikan anak-anak itik berada dalam 
kepungan, agar sumber haba dibekalkan dapat 
dikekalkan dalam tempoh 1 hingga 4 minggu.  
Kepungan boleh dibuat menggunakan bahan seperti 
kadbod, papan lapis atau kawat jaring halus berukuran 
1cm. Ukuran kepungan disarakan dengan ketinggian 
kira-kira 1.5 kaki dan diameter lebih kurang 7 kaki. 
Alaskan lantai dengan sarap samada dari sekam padi, 
ketaman kayu atau papan setebal 8cm hingga 10cm. 
Satu bekas pencelup kaki berisi larutan disinfektan 
perlu disediakan untuk pembasmian kuman pada 
kasut getah (gumboot) sebelum memasuki reban.

c.		  Kelengkapan Perindukan

1.	 Alat Pemanas

	 Alat pemanas haba seperti pemanas gas, 
elektrik atau mentol dipasang sebagai sumber haba. 
Sebagai contoh, satu alat pemanas gas dengan kuasa 
30,000 BTU boleh digunakan untuk membekal haba 
kepada 500 ekor anak itik.  

.
2.	 Bekas Makanan dan Minuman

	 Bekas makanan dan minuman perlu diatur 
secara berselang seli supaya anak-anak itik dapat 
mencari tempat makanan dan minuman dengan 
mudah. 

	 Bekas makanan yang sesuai digunakan 
adalah seperti dulang atau palong. Dulang makanan 
berukuran 46cm x 46cm adalah sesuai untuk 
menempatkan makanan anak itik. Jika menggunakan 
palong makanan, pastikan setiap seekor itik mendapat 
ruang makan sekitar 2.5cm.

	  Bekas minuman berkapasiti 9liter adalah 
sesuai digunakan oleh anak itik yang berumur 1 
hingga 14 hari.

d.		  Persediaan Menerima Anak Itik

	 Alat pemanas hendaklah dipasang awal 
sekurang-kurangnya 8 hingga 12 jam sebelum 
ketibaan anak itik untuk memanaskan kawasan 
perindukan dan memastikan suhu perindukan berada 
dalam julat yang sesuai sekitar 30 °C.

	 Makanan permulaan diletakkan dalam 
dulang makanan sebelum anak itik tiba. Makanan 
tidak perlu diisi terlalu penuh kerana pada peringkat 
awal, anak-anak itik tidak makan banyak dan ini 
juga membantu mengelakkan pembaziran makanan 
dari aktiviti mengais dan dikotori najis. Sediakan 
air minuman bersih yang sebaiknya ditambah 
dengan vitamin atau bahan anti-stress. Pemberian 
air minuman boleh disediakan secara manual atau 
automatic.

e.  	 Ketibaan Anak Itik

i.	     Anak itik perlu dikira dan segera dimasukkan 
ke tempat perindukan. Pemvaksinan dilakukan 
jika perlu.

ii.	     Anak itik diberi minum sebaik tiba. Bantu 
anak itik minum jika menghadapi kesukaran 
mengenal bekas air minuman. Air minuman 
perlu diganti setiap hari dan sentiasa 
mencukupi.

iii.	     Perhatikan taburan anak-anak itik untuk 
memastikan suhu perindukan adalah sesuai 
dan anak-anak itik minum serta makan.

iv.	     Ruang perindukan diluaskan sejajar dengan 
pertumbuhan saiz anak-anak itik.

f.	 Pelupusan Anak Itik yang Mati atau Lemah.

i.	 Anak-anak itik yang mati dilupuskan segera 
dengan kaedah yang sesuai samada ditanam 
atau dibakar.

ii.	 Anak-anak itik yang lemah dan tidak 
sempurna diasingkan dan dilupuskan dengan 
kaedah yang sama untuk mengurangkan kos 
pengeluaran. 

g.        Pemantauan Suhu Perindukan

i.	  Suhu perindukan yang sesuai adalah dalam 
lingkungan 20°C hingga 30°C mengikut 
keperluan dan dipantau secara berkala (rujuk 
Jadual 2). Suhu yang sesuai dapat dilihat 

daripada kelakuan dan taburan anak-anak itik 
dalam ruang perindukan (rujuk Lampiran H).

ii.	 Sumber haba dipasang 24 jam secara 
berterusan pada minggu pertama. Sekiranya 
suhu persekitaran panas, alat pemanas boleh 
dipadamkan atau kepanasannya dikurangkan.

iii.	 Minggu kedua alat pemanas (hover) hanya 
perlu dinyalakan pada waktu malam sahaja.

 Jadual 2: Suhu Perindukan Itik

h.	 	 Membuka Kepungan

	 Setelah mencapai umur 3 hingga 4 minggu, 
kepungan perindukan dan penutup dinding boleh 
dibuka dan itik dibiarkan bergerak bebas dalam 
reban.

UMUR (HARI)
SUHU (°C) 

PERINDUKAN SATU 
REBAN

SUHU (°C) 
PERINDUKAN 
KEPUNGAN

1 29 30
3 28 28
6 27 28
9 26 27
12 25 26
15 24 25
18 23 24
21 22 23
24 21 22
27 20 21

6.2	 Peringkat Pembesaran Dan Pengeluaran

	 Peringkat pembesaran dan pengeluaran itik adalah seperti 
yang tertera di Jadual 1. Pada peringkat ini, saiz bekas 
minuman dan palong makanan perlu disesuaikan mengikut 
umur dan saiz badan itik. Makanan pembesaran atau makanan 
penelur berbentuk pelet dicampurkan secara berperingkat 
dengan makanan permulaan dan seterusnya dibekalkan 
mengikut umur seperti yang dinyatakan dalam Jadual 3. 

	 Palong automatik disediakan untuk memastikan air 
dibekalkan secara berterusan. Pengurusan yang baik dari 
segi makanan, minuman, kebersihan dan kesihatan akan 
menghasilkan pengeluaran yang maksimum.

       Jadual 3: Anggaran Pemberian Makanan Komersial Itik Mengikut 
Kategori

UMUR 
(MINGGU)

JENIS MAKANAN
CATATANPENELUR

(g/ekor/hari)
JENIS 

MAKANAN
PEDAGING
(g/ekor/hari)

JENIS 
MAKANAN

1 15 Permulaan 25 Permulaan Sepenuhnya

2 31 Permulaan 120 Permulaan Sepenuhnya

3 40 Permulaan* 267 Permulaan *Campuran 
permulaan dan 

pembesaran4 61 Permulaan* 441 Permulaan

5 78 Pembesaran 648 Pembesaran

6 80 Pembesaran 861 Pembesaran

7 85 Pembesaran+ 1088 Pembesaran + Mulai catuan 
makanan bagi itik 

penelur

**Campuran 
pembesaran dan 

penelur

8 85 Pembesaran 1155 Pembesaran

9 90 Pembesaran 1218 Pembesaran

10-13 95 Pembesaran 1305 Pembesaran

14-16 95 Pembesaran**

17-18 100-110 Pembesaran**

>20 120-135 Penelur

7.	 PEMAKANAN

	     Pemberian makanan yang sempurna mestilah mengikut jadual 
untuk menjamin tumbesaran badan yang cepat dan juga menjimatkan 
kos pengeluaran. Kos makanan merangkumi 70 peratus keseluruhan 
kos pengeluaran itik. Ruang makanan yang mencukupi perlu disediakan 
supaya pembaziran makanan dapat dielakkan kerana ini akan 
menjejaskan keuntungan penternak.

	 7.1	 Makanan

		  Makanan itik perlu mengandungi nutrisi yang 
seimbang bagi mengoptimumkan penghasilan telur, kadar 
tumbesaran dan tahap kesihatan. Formulasi makanan hendaklah 
mengandungi bahan-bahan mentah dengan anggaran kadar 
protein kasar 16 hingga 20% serta tenaga metabolism (ME) 
2600-2900 kcal/kg dan perlu ditambah dengan vitamin, galian 
dan bahan lain.

			   Formulasi makanan sendiri boleh diamalkan untuk itik 
penelur tetapi perlu seimbang dengan kadar bancuhan (Total 
Mixed Ratio) yang betul. Seekor itik penelur memerlukan 
anggaran 160 hingga 170g sehari di mana 100kg makanan 
mampu menampung keperluan bagi 580 hingga 600 ekor itik 
penelur sehari.

	 7.2	 Minuman

			   Badan itik mengandungi lebih kurang 60 hingga 70 
peratus air. Air sangat penting dalam kehidupan itik untuk 
proses fisiologi dalam badan dan untuk kawalan suhu. 
Memandangkan pentingnya air kepada itik, pengawasan 

pemberian air perlu diberi perhatian terutama pada musim 
panas.

a.		 Ruang Minum dan Kedudukan Bekas Minuman

				    Ruang minum yang cukup perlu diberi 
kepada setiap ekor itik supaya semua itik berpeluang 
untuk minum tanpa bersesak- sesak.

i.	 Peringkat 1 hingga 14 hari

Pengunaan bekas minuman mini automatik 
atau tabung air bermuatan 9liter mampu 
membekalkan air yang cukup untuk anak itik.

ii.	 Peringkat membesar

Pengunaan bekas minuman gantung automatik 
disarankan bagi memudahkan pengurusan 
bekalan air berterusan.

iii.	 Ketinggian Bekas Minuman

-	 Ketinggian dan kedudukan bekas minuman 
perlu diselaraskan dan diatur dengan baik 
mengikut pembesaran itik. Ketinggian yang 
sesuai adalah paras bibir bekas minuman 
sama dengan paras belakang itik.

-	 Paras air bekas minuman gantung automatik 
adalah ½ daripada kedalaman bibir bekas 
minuman dan perlu diawasi selalu.

-	 Bekas minuman diperiksa selalu untuk 
memastikan sentiasa berfungsi baik.

-	 Bekas yang rosak menyebabkan tiada 
bekalan air, bocor atau air melimpah dan 
menyebabkan najis basah.

b.	      Pemberian Air minuman

	 Bekalan air minum yang bersih dan 
mencukupi perlu sentiasa ada.  Pengambilan air 
bergantung kepada keadaan suhu alam sekeliling, 
kelembapan kandungan makanan serta pengambilan 
makanan dan pergerakan itik.  Lazimnya itik minum 
2 kali ganda jumlah berat makanan yang dimakan.  
Semasa keadaan suhu panas, anak itik akan minum 
2 kali ganda daripada keadaan suhu biasa.  Kadar 
kematian yang tinggi boleh berlaku disebabkan 
kekurangan air.

c.	  	 Mutu Air Minuman

	 Berikan itik air minuman yang bersih dan 
tidak tercemar. Air minum hendaklah pada paras pH 
6.5 hingga 8.0, warna, rasa, bau dan suhu yang dapat 
diterima oleh itik. Air minuman hendaklah dirawat. 
Air minuman yang mengandungi kadar galian yang 
tinggi boleh menjejaskan kesihatan.

8.	 KESIHATAN

Itik yang sihat serta bermutu mempunyai ketahanan melawan 
penyakit yang baik. Penternak dinasihatkan memeriksa kesihatan itik 
setiap hari supaya tindakan segera mengawal penyakit dapat dibuat. 
Program kesihatan ternakan merangkumi semua aspek kebersihan 
ladang seperti pengurusan pembersihan reban dan peralatan, biosekuriti 
ladang dan pengawalan penyakit.

Bagaimanapun kadangkala kumpulan itik masih boleh 
dijangkiti dan perlu dirawat. Sekiranya berlaku demikian, penternak 
dinasihatkan berhubung dengan Jabatan Perkhidmatan Veterinar 
atau pengamal veterinary swasta untuk mendapatkan ketentuan jenis 
penyakit dan perubatan yang diperlukan.

8.1	 Kawalan Penyakit

Itik yang sihat mempunyai ketahanan melawan 
penyakit, menggunakan makanan dengan cekap serta 
tumbesaran yang baik. Pelbagai penyakit itik boleh menjejaskan 
kecekapan ladang dan berlaku kerugian akibat dari kematian, 
pertumbuhan terjejas, meningkatkan kos rawatan dan kawalan 
penyakit, meningkatkan kadar asing singkir, kehilangan kualiti 
dan kemungkinan kehilangan pasaran.

Oleh itu pentenak perlu memeriksa kesihatan itik 
setiap hari supaya jangkitan dan perebakan penyakit dapat 
dikawal. Penternak perlu menghubungi Pejabat Veterinar 
yang berhampiran atau pengamal veterinary swasta untuk 
mendapatkan nasihat berkaitan dengan program kesihatan. 
Penyakit boleh dikawal melalui program biosekuriti, 
pelalian dan rawatan berjadual seperti kaedah dalam amalan 
perladangan yang baik.

8.2	 Pelalian Penyakit

Itik perlu diberi pelalian untuk mencegah dari penyakit 
itik yang merbahaya dan berisiko tinggi. Pada peringkat awal 
anak itik mungkin dilindungi oleh antibodi dari ibu (maternal 
antibody) tetapi apabila meningkat umur perlindungan dari 
antibodi maternal akan menurun. Antara penyakit itik yang 
sering dijangkiti adalah Derzsy’s disease, Virus Hepatitis, 
Pasteurellosis, Infectious Serositis, Avian Mycoplasmosis dan 
lain-lain penyakit avian.

Program pelalian dan rawatan yang ditunjukkan 
di Jadual 4 hanyalah sebagai panduan. Program pelalian 
penyakit yang sebenar bagi sesebuah ladang perlu diatur dan 
disesuaikan dengan corak pengurusan, keadaan penyakit dan 
lokasi Kawasan ladang.

                      Jadual 4: Kawalan Dan Rawatan Penyakit Itik

UMUR JENIS VAKSIN / UBAT-UBATAN CARA 
PEMBERIAN

1 hingga 3 
hari

Anti-stress Air minuman

Duck Virus Hepatitis 
(jika perlu)

Suntikan 
‘Intramuscular’

15 hingga 21 
hari

Pasteurellosis disease Suntikan 
‘Intramuscular’

Anti - stress Air minuman

28 hari

Fowl Cholera (jika perlu) Suntikan 
‘Intramuscular’

Anti - stress Air minuman
Helminthiasis (jika perlu) Makanan

Gambar ehsan dari Ladang Itik TCH Group

9.	 PENGELUARAN

	 Kecekapan dalam pengurusan penternakan akan memberikan 
pulangan yang setimpal dengan usaha dan pemantauan prestasi yang 
dilakukan dari peringkat awal, bermula dengan anak itik yang berumur 
sehari, sehingga ke peringkat pemasaran produk.

 Pemantauan Prestasi Itik Pedaging

             Jadual 5: Prestasi Itik Muscovy

UMUR 
(HARI)

TIMBUN-
TAMBAH 

KEMATIAN 
(EKOR)

BERAT BADAN DAN 
KENAIKAN BERAT 

MINGGUAN (g)
MAKANAN YANG DIMAKAN

PENUKARAN 
MAKANAN

MINGGUAN KENAIKAN MINGGUAN TIMBUN-
TAMBAH (g)

0 0.50 50-60

7 1.00 165 100 140 140 0.78

14 1.50 365 200 455 595 1.16

21 1.75 655 225 1008 1603 1.40

28 2.00 1030 375 1904 3507 1.66

35 2.50 1510 480 3136 6643 1.90

Pemantauan Prestasi Itik Penelur

Jadual 6: Pretasi Itik Khaki Capbell
UMUR 

(MINGGU)
PENGELUARAN 

TELUR (%)
BERAT BADAN 

(kg)
MAKANAN 
HARIAN (g)

PENCAHAYAAN 
(JAM)

7 - 1.30 71 12
9 - 1.50 75 12

      11-13 - 1.60 76 12
15-19 - 1.80 90 12
20-23 0 1.90 100 12½-12¾

1* 5 ̴ 2.00 120 13
2 20 ̴ 2.00 130 13
3 45 ̴ 2.00 140 13
4 80 ̴ 2.00 160 13
7 88 ̴ 2.00 180 13
9 92 ̴ 2.00 190 13
11 91 ̴ 2.00 190 13
14 90 ̴ 2.00 190 13
20 86 ̴ 2.00 180 13
37 80 ̴ 2.00 160 13
38 79 ̴ 2.00 160 13
43 76 ̴ 2.00 150 13
52 72 ̴ 2.00 140 13

a.	       Rekod Ladang

		  Pemantauan dan prestasi pengurusan serta pengeluaran dalam 
penternakan akan diterjemahkan dalam rekod ladang yang sentiasa 
dikemaskini. Antara rekod yang perlu diwujudkan adalah seperti rekod 
kewangan, pengurusan input-input, stok ternakan, kematian/singkiran, 
rawatan, pelalian dan jualan. Rekod disimpan dengan sempurna 

42 3.00 2000 490 4403 11,046 2.02

49 3.50 2460 460 5859 16,905 2.14

56 3.75 2825 365 7406 24,311 2.29

63 4.00 3120 295 8848 33,159 2.44

70 4.50 3345 225 10,220 43,379 2.61

memudahkan pengesanan tahap kecekapan pengurusan ladang, tahap 
untung rugi dan membantu membuat pembaikian pengurusan ladang.

Maklumat rekod ladang:
a.	 Tarikh anak itik tiba
b.	 Bilangan anak itik diterima
c.	 Sumber/baka anak itik
d.	 Kematian/singkiran harian itik
e.	 Pemberian/jenis/sumber makanan harian
f.	 Pemberian vaksin/rawatan (jenis vaksin/ubat)
g.	 Tarikh Pemberian Vaksin/ubat
h.	 Penggunaan air/elektrik

b.	 Rekod Hasil

Hasil adalah semua output ladang yang boleh dipasarkan dan boleh 
dijual iaitu telur segar, telur masin, jualan itik dan sebagainya. Rekod 
hasil yang diselenggara sempurna mampu membantu pemantauan 
kecekapan dan prestasi pengurusan ladang dan pasaran.

           Maklumat rekod hasil:
a.	 Tarikh urusniaga
b.	 Jenis urusniaga
c.	 Unit (ekor/biji)
d.	 Harga @ Unit
e.	 Jumlah urusniaga
f.	 Nilai kutipan

10.	 EKONOMI PENGELUARAN

		  Dayamaju Projek
	
	 	 10.1		 Dayamaju Teknikal

a.	 Sebelum memulakan perusahaan, penternak perlu menganalisa 
aliran tunai perniagaan untuk mengetahui prospek perusahaan 
dengan membuat anggaran pendapatan dan perbelanjaan 
sekurang-kurangnya untuk 5 tahun. Selain daripada 
faktor-faktor panduan penternakan yang telah dinyatakan, 
perancangan projek yang cekap akan menentukan kejayaan 
dan keuntungan sesuatu projek penternakan itik. Aspek 
ekonomi merupakan faktor utama yang sangat penting dan 
perlu dikaji dengan teliti oleh penternak sebelum membuat 
keputusan untuk meneruskan projek yang dirancang.

b.	 Dayamaju teknikal lebih menekankan kepada aspek-aspek 
pengurusan projek secara teknikal.  Parameter penting yang 
perlu diambil kira adalah seperti kadar kematian, jumlah stok, 
jumlah pengeluaran, berat ternakan, kadar pengeluaran telur 
dan anak itik, kadar perubahan makanan (Feed Conversion 
Ratio) serta tempoh pemeliharaan. Sumber-sumber seperti 
tanah, buruh, modal dan pengurusan penternakan lain juga 
perlu diambil kira supaya projek boleh dijalankan dengan 
jayanya.

10.2	 Dayamaju kewangan

a.	 Aliran tunai selama 10 tahun akan menunjukkan sama ada 
angka positif atau negatif pada aliran tunai bersih. Lebih 

banyak tahun yang menunjukkan angka positif, memberikan 
petunjuk bahawa projek itik lebih berdaya maju.

b.	 Tempoh pulangan balik modal selama 10 tahun akan 
menunjukkan lebihan atau kurangan terkumpul pada setiap 
tahun. Angka positif pada tahun tertentu akan menunjukkan 
tahun di mana berlaku tempoh pulangan balik modal.

c.	 Nilai Kini Bersih (NPV) adalah satu nilai aliran tunai bersih 
yang telah didiskaunkan dengan satu kadar diskaun untuk 
sesuatu tempoh perancangan projek. Sekiranya nilai NPV 
adalah positif, projek yang dicadangkan dianggap berdaya 
maju. Semakin tinggi nilai NPV semakin berdaya maju projek 
dicadangkan.

d.	 Kadar Pulangan Dalaman (IRR) adalah satu kadar yang 
menyamakan NPV dengan sifar (0). Semakin tinggi nilai IRR 
semakin berdayamaju projek dari segi ekonomi. Biasanya IRR 
akan dibandingkan dengan kadar faedah semasa. Sekiranya 
IRR lebih tinggi dibandingkan dengan kadar faedah semasa, 
projek adalah berdaya maju.

e.	 Nisbah Faedah Kos (BCR) adalah satu nilai menunjukkan 
nilai pulangan kepada setiap kos setelah mengambil kira 
faktor NPV dan kadar diskaun. Semakin tinggi kadar faedah 
semakin rendah BCR dan semakin tidak berdaya maju projek 
yang dirancangkan. Secara umumnya, BCR yang melebihi 1 
menunjukkan projek boleh dijalankan dan berdaya maju.

f.	 Penyata Pendapatan menunjukkan keuntungan/ kerugian 
tahunan yang dijangka dalam projek yang dicadangkan. Ia 
mengambilkira jualan, kos tetap serta kos operasi tahunan 

projek. Penternakan boleh mengira kos pengeluaran ternakan 
serta membuat strategi harga jualan supaya mendatangkan 
margin keuntungan yang dikehendaki.

g.	 Analisa kepekaan adalah satu kaedah mengukur dayamaju 
projek sekiranya berlaku perubahan harga input atau output 
dalam projek yang dicadangkan. Ukuran dayamaju akan dikira 
melalui petunjuk ekonomi iaitu IRR, NPV, BCR dan tempoh 
pulangan balik modal.

h.	 Terdapat beberapa parameter kritikal yang perlu diambil kira 
seperti harga anak itik, makanan ternakan, tenaga kerja dan 
harga jualan daging/ telur itik (ex-farm) dalam pengiraan harga 
input.  Secara umumnya sekiranya harga input meningkat 
sementara faktor lain adalah tetap maka projek semakin tidak 
berdaya maju. Sekiranya harga output meningkat sementara 
faktor lain tetap maka projek dikategorikan sebagai berdaya 
maju.

i.	 Analisa Margin Kasar (AMK) adalah satu perkiraan kasar 
yang mengambil kira hasil dan kos berubah sahaja.  Hasil akan 
ditolakkan dengan kos berubah untuk mendapatkan margin/
keuntungan kasar. Kegunaan utama AMK adalah untuk 
mendapatkan gambaran kasar mengenai untung rugi projek 
bagi setiap unit pengeluaran dan menentukan sasaran bulanan 
projek.

11.	 PENUTUP

            Projek penternakan itik pedaging dan penelur sekiranya diusahakan secara 
komersial dan mempunyai rantaian pasaran yang sistematik, maka projek itu 
pasti akan menguntungkan dan berdaya maju.  Buku panduan penternakan itik 
pedaging dan penelur ini disediakan hanya sebagai panduan secara umum sahaja. 
Penternak atau bakal pengusaha adalah dinasihatkan supaya menghubungi dan 
merujuk kepada pegawai di Pejabat Perkhidmatan Veterinar (Negeri atau Daerah) 
yang terdekat untuk mendapatkan nasihat, penerangan dan maklumat yang 
lebih terperinci.  Penternak juga dinasihatkan supaya merujuk dan berpandukan 
amalan penternakan yang baik dan Enakmen Perladangan Unggas (EPU) yang 
diterbitkan oleh Jabatan Perkhidmatan Veterinar Malaysia sebelum memulakan 
projek penternakan itik.

Gambar ehsan dari Ladang Itik TCH Group

12.	 RUJUKAN

1.	 Buku Panduan Penternakan Itik Jilid Pertama Tahun 2010, 
Jabatan Perkhidmatan Veterinar Malaysia, Kementerian Pertanian dan 
Industri Asas Tani Malaysia

13.	 LAMPIRAN

	 Senarai Pembekal Anak Itik

1)	 Prima Anjung Leong Hup Poultry Farm Sdn Bhd 201- 203, Jalan 
Abdullah 84000 Muar, Johor

2)	 Chong Lee Poultry Farm Sdn Bhd 1220, Jalan Bagan Lalang 1 Kawasan 
Perusahaan ACKU 13400 Butterworth Pulau Pinang

3)	 Yeok Seh Poultry Industry Sdn Bhd 2213, Jalan Ooi Kar Seng, 14300 
Nibong Tebal, Pulau Pinang

4)	 Chop Chin Hock (Duck Breeder Farm), 355 / 356, Sungai Rengit, 
81620 Pengerang, Johor

5)	 Keam Poh Breeding Farm Sdn Bhd, 174, Jalan Bunga Tanjung, Taman 
Aman, 81400 Senai, Johor

6)	 Jiali Poultry Farm Sdn Bhd, Lot 2029, Jalan Hutan Petai, Kampung 
Kepala Gajah, Simpang Ampat, Pulau Pinang

7)	 Hyapwa (Pengerang) Sdn Bhd, No.5, Jalan Pasar, Sungai Rengit, 81620 
Pengerang, Johor

8)	 Teoh Choon Leng (Duck Breeder), No.21, Taman Assam Kumbang 
Jaya, 34000 Taiping, Perak

9)	 Xoon Hup Poultry Farming Sdn Bhd, Lot 722, Ternakan Itik, Jalan 
Kuala Sungi, Kg On Lok, Jasin Melaka

10)	  Mua Hin Farm Sdn Bhd, PT 5595, Jalan Industrial 2, Mambang 
Diaawan Indsutrial Park 31900 Kampar, Perak.

